
Govor visokog predstavnika i
specijalnog  predstavnika  EU
Christiana Schwarz-Schillinga
prilikom  pokretanja  EUPM
kampanje  o  odgovornosti
policije

Policijski komesari, generale Coppola, poštovani gosti, dame i
gospodo,

Hvala vam što ste me pozvali na pokretanje ove kampanje.

Svrha policijskog rada je prije svega da obezbijedi sigurnije
i bolje okruženje za život.

Moderna  policija  daje  ogroman  doprison  ukupnom  blagostanju
sredine kojoj služi.

Stoga je povjerenje koje obični ljudi imaju u policiju od
životne važnosti.

Ali policijski rad ne tiče se samo policije.

Svi smo mi odgovorni za sredinu u kojoj živimo.

Mi nismo samo stanovnici, posmatrači, ili pak, u najgorem
slučaju, žrtve.

Svi se mi moramo angažovati i zajedno djelovati.

Jasno je da su bosanskohercegovački policijski stručnjaci u
stanju  da  efikasno  sarađuju,  čak  i  ako  njihovi  politički
lideri nisu.

Oni takođe znaju šta je potrebno učiniti da bi se izgradila
efikasna policija.

Štaviše, to su i pokazali pripremajući Izvještaj Direkcije za
reformu policije.

Kao što je general Coppola upravo istakao, on pruža čvrstu
osnovu za reformu policije, iako ga politički lideri još nisu
usvojili.

Jasno je da je ono što želi većina ljudi u ovoj zemlji i
efikasniji način obavljanja policijskog rada.

To  je  isto  tako  i  ključni  element  puta  ove  zemlje  prema
Evropskoj uniji bez kojeg neće biti evropske budućnosti.

To je upravo ono što politički lideri ove zemlje treba da
stalno čuju.

Sporazum  o  restrukturiranju  policije  će  se  postići  samo
ukoliko oni prevaziđu strah i bojazni, ako se nađe zajednička
osnova i ako se utvrdi plan restrukturiranja.

Često  me  pitaju  “Ko  snosi  odgovornost  što  se  odlaže
priključenje Bosne i Hercegovine Evropskoj uniji?” ili “Ko ne
prihvata tri principa Evropske unije?”

Vidim  da  ovdje  imamo  i  poligrafski  test.  Ako  su  pravi
političari spremni da istupe biću presretan da ta pitanja
uputim njima.

Nadam se da ćemo tada dobiti direktan odgovor.

Hvala vam.


